
CASTELL-NEDD PORT TALBOT, 
LLE GWYCH I FYW YNDDO YN DDIWEDDARACH MEWN BYWYD
Crynodeb Gweithredol
Mae'r adroddiad hwn yn rhoi trosolwg o'r modd y mae cynlluniau gweithredu a darparu cefnogaeth, a gyflwynir gan y cyngor a'i bartneriaid, yn cyfrannu i Strategaeth ar gyfer Pobl Hŷn Llywodraeth Cymru a'r Rhaglen Heneiddio'n Dda yng Nghymru, a gefnogir gan Gomisiynydd Pobl Hŷn Cymru. Mae'r Comisiynydd yn lansio holl gynlluniau awdurdodau lleol yn Adeilad y Pierhead ym Mae Caerdydd ar 21 Ionawr 2016. 
Cyflwyniad 
Mae trydydd cam Strategaeth ar gyfer Pobl Hŷn 2013-2023 Llywodraeth Cymru yn adeiladu ar y ddau gam cynharach ac yn datgan mai'r canlynol yw'r tair elfen allweddol ar gyfer creu ansawdd bywyd da: 
· Meddu ar ymdeimlad da o ddiben a pherthnasoedd da; 
· Gallu fforddio ansawdd bywyd da; 
· Gallu byw mewn cymuned sy'n sensitif i anghenion pobl hŷn. 
Mae gwaith y cyngor a chydweithio gwell â phartneriaid amrywiol wedi cyfrannu i nodau trydydd cam y strategaeth. Mae'r gwaith hwn hefyd yn cefnogi'r cynlluniau gwaith a'r blaenoriaethau a geir yng Nghynllun Gwella Corfforaethol y cyngor (2015-2018) a Chynllun Integredig Sengl y Bwrdd Gwasanaethau Lleol (2013-2023). 
Mae nodau'r strategaeth a'r ddwy strategaeth flaenorol wedi'u hyrwyddo ar draws y cyngor a chyda'r holl randdeiliaid. Cydnabuwyd yr ymdrechion hyn gan y Comisiwn Ewropeaidd pan wnaed Cymru'n lleoliad tair seren ar gyfer arloesi mewn heneiddio yn 2013. Mae'r gwaith hwn yn parhau i gael ei gefnogi gan Swyddog Datblygu'r Strategaeth ar gyfer Pobl Hŷn, ynghyd â fforwm ymgysylltu'r Cyngor Pobl Hŷn. Mae'r Cyngor Pobl Hŷn wedi'i gydnabod mewn adroddiad gan Volunteer Europe a chan Swyddfa Archwilio Cymru fel enghraifft o arfer da o ran ymgysylltu. http://gov.wales/topics/health/publications/socialcare/strategies/older/?skip=1&lang=cy 
Rhaglen Heneiddio'n Dda yng Nghymru 2014-2019 - Cefnogir y rhaglen hon gan Gomisiynydd Pobl Hŷn Cymru ac mae'n cydnabod bod pobl hŷn yn ased gwerthfawr. Mae'n annog pobl i gymryd cyfrifoldeb drostynt eu hunain i heneiddio'n dda ac i sefydliadau eu cefnogi yn y broses o heneiddio'n dda. Dyma'r nodau:
· Creu Cymunedau sy'n Gyfeillgar i Oed 
· Gwella atal cwympiadau 
· Annog Cymunedau sy'n Cefnogi Pobl â Dementia 
· Darparu mwy o gyfleoedd ar gyfer dysgu a chyflogaeth 
· Trechu unigrwydd ac arwahanrwydd. 
Yn ogystal, mae'r cyngor a'r Bwrdd Iechyd yn ymgysylltu â'r Comisiynydd a'i thîm, gan helpu i sicrhau y diogelir lles gorau pobl hŷn. http://www.ageingwellinwales.com/wl/home   
Cyd-destun
Mae cymunedau bywiog Castell-nedd Port Talbot yn cynnig amgylchedd cefnogol a dymunol i bawb, lle gellir mwynhau ansawdd bywyd iach a phleserus ymhell y tu hwnt i 50 oed. Mae pobl hŷn yn helpu i sicrhau bod eu cymunedau'n lleoedd da i fyw a gweithio ynddynt, yn enwedig gan eu bod yn aml yn gwneud gwaith gwirfoddol, gan gynnwys gofalu am wyrion neu aelodau o'r teulu. Maent hefyd yn gwneud cyfraniad mawr i gefnogi eu cymunedau drwy siopa'n lleol neu gymryd rhan mewn gweithgareddau cymunedol. 
Dengys yr asesiad o anghenion ar gyfer Strategaeth Comisiynu Pobl Hŷn 2013-2016 y cyngor fod nifer uchel o bobl hŷn wedi byw yng Nghastell-nedd Port Talbot yn hanesyddol ac nid yw iechyd llawer ohonynt yn dda. Hefyd, mae pobl hŷn bellach yn byw'n hwy fel a ddangosir yn Natganiad o Fwriad Bae Abertawe o fis Mawrth 2014. Fodd bynnag, nid yw llawer ohonynt yn heneiddio'n dda, gyda mwy o achosion o afiechyd a mwy o bobl yn gofalu am deulu neu ffrindiau. Mae'r ddwy ddogfen ar gael yma http://www.npt.gov.uk/default.aspx?page=3211.  
Mae'r cynnydd demograffig hwn yn gosod hyd yn oed mwy o ofynion ar wasanaethau iechyd a gofal cymdeithasol. Mae patrwm incwm a bywyd gwaith pobl hŷn hefyd wedi newid, gyda mwy o ansicrwydd ariannol a dyddiad ymddeol sy'n ymbellhau o hyd. 
Mae'r canlynol yn enghreifftiau o sut mae'r cyngor a'i bartneriaid yn cefnogi pobl hŷn sy'n byw yng Nghastell-nedd Port Talbot. 
Cynllun Gwella Corfforaethol (2015 – 2018) ­­­– Mae 'Mwyafu nifer yr oedolion sy'n gallu byw'n annibynnol, gyda chefnogaeth neu hebddi, yn y cartref o'u dewis ac yn eu cymuned' yn un o chwe amcan blaenoriaeth gwella allweddol y cyngor yn y cynllun hwn. Mae'r pum blaenoriaeth arall hefyd yn effeithio ar fywydau pobl hŷn, eu cymunedau a'u teuluoedd. Ceir mwy o fanylion am y gwaith a wneir i fynd i'r afael â'r problemau hyn yn Atodiad 1 http://cmsstagingvm.neath Porttalbot.gov.uk/Intranet/default.aspx?page=8639 
Hefyd, gweler y sylwadau isod o ran adroddiad yr Archwilydd Cyffredinol a gyhoeddwyd ym mis Hydref 2015. 
Cartrefi Gofal - 
Mae trefniant gan y cyngor gyda Grŵp Gwalia i ddarparu cartrefi gofal modern o safon. Ym mis Mehefin 2015, cymeradwyodd y cyngor Fframwaith Ansawdd Rhanbarthol Bae'r Gorllewin, sy'n rhoi gweledigaeth glir o'r ansawdd a ddisgwylir mewn cartrefi gofal ar draws pob sector. Mae'r cyngor hwn, ar y cyd â rhaglen Bae'r Gorllewin, yn parhau i fynd i'r afael ag argymhellion Comisiynydd Pobl Hŷn Cymru yn ei hadolygiad o gartrefi gofal.  https://democracynpt.gov.uk/ieList Documents.aspx?CId=130&MId=5698&Ver=4  
Bwrdd Gwasanaethau Lleol Castell-nedd Port Talbot - Cynllun Integredig Sengl (2013-2023) Mae'r Cynllun Integredig Sengl yn nodi gweledigaeth y Bwrdd Gwasanaethau Lleol ar gyfer Castell-nedd Port Talbot, ynghyd â'r camau y bydd partneriaid yn eu cymryd gyda'i gilydd i wella gwasanaethau lleol a chefnogi ein cymunedau.  Yn benodol, mae'r cynllun yn datgan y bydd partneriaid yn gweithio tuag at y weledigaeth honno dros y 10 mlynedd nesaf, er mwyn i bobl hŷn fod yn annibynnol a mwynhau ansawdd bywyd da. Mae'r cynllun yn berthnasol iawn i fywydau pobl hŷn, gyda phwyslais ar feysydd fel iechyd, gofal cymdeithasol a lles, cludiant a diogelwch cymunedol.    Mae rhannau perthnasol o'r cynllun yn y tabl isod. http://www.npt.gov.uk/default.aspx?page=9884 
Rhaglen Iechyd a Gofal Cymdeithasol Bae'r Gorllewin - Mae hon yn ymwneud â chydweithio rhwng Bwrdd Iechyd Prifysgol Abertawe Bro Morgannwg a chynghorau Castell-nedd Port Talbot, Pen-y-bont ar Ogwr ac Abertawe i gefnogi'r henoed ac eraill. Mae prosiectau peilot a gwaith cychwynnol y rhaglen wedi dangos cynnydd a manteision sylweddol i bobl hŷn a'u gofalwyr. Mae ei chyhoeddiad diweddaraf, o'r enw '"Yr Hyn sy'n Bwysig i Mi" – Cefnogi iechyd a lles ein poblogaeth hŷn', yn rhoi enghreifftiau o arfer da ac yn nodi ymrwymiad ar y cyd i gyflwyno iechyd a gofal cymdeithasol integredig o safon sy'n diwallu anghenion pobl hŷn ar draws y rhanbarth, ar hyn o bryd ac yn y dyfodol. Mae'r rhaglen hon yn cynnwys atal afiechyd a chynnal lles gydag amrywiaeth o ymyriadau a dargedir. Tynnir sylw at y cysylltiadau rhwng y rhaglen hon a'r Strategaeth ar gyfer Pobl Hŷn a Heneiddio'n Dda yn Atodiad 1. http://www.westernbay.org.uk/wmtm-model/
Cyhoeddodd Bwrdd Iechyd Prifysgol Abertawe Bro Morgannwg adroddiad yn 2014 o'r enw 'Ymddiried mewn Gofal' am ofal cleifion hŷn yn ysbytai Castell-nedd Port Talbot a Thywysoges Cymru, a wnaeth sawl argymhelliad. Ar gyfer ei adolygiad o 'Ymddiried mewn Gofal' a gyhoeddwyd ym mis Medi 2015, datganodd y Bwrdd Iechyd, "Gellir sicrhau'r cyhoedd bod gofal am bobl hŷn eiddil wedi gwella'n sylweddol o'r sefyllfa a ddisgrifiwyd yn 'Ymddiried mewn Gofal' ym mis Medi 2014' http://www.wales.nhs.uk/sitesplus/863/page/73970 Ers hynny, mae llawer o argymhellion yr adroddiad hwn a'r ymgyrch ddilynol, 'Ein Gwerthoedd',http://www.wales.nhs.uk/sitesplus/863/page/79228 wedi'u cyflwyno ar draws pob ward ysbyty a gwasanaethau cymunedol i bob grŵp oedran. Caiff ymdrechion i gydweithio â gofal cymdeithasol, ynghyd â hyrwyddo ymyrryd yn gynnar ac atal afiechyd, eu cyfeirio'n bennaf drwy raglen Bae'r Gorllewin. 
Mae Cyngor Gwasanaethau Gwirfoddol Castell-nedd Port Talbot yn cydnabod y cyfraniad pwysig y mae pobl hŷn yn ei wneud i'r ardal a'u cymunedau unigol. Mae llawer ohonynt yn wirfoddolwyr eu hunain ac yn allweddol i gynaladwyedd llawer o sefydliadau'r trydydd sector. Mae rhai o'r prosiectau y mae Cyngor Gwasanaethau Gwirfoddol Castell-nedd Port Talbot wedi'u rhoi ar waith er lles y rhai sydd dros 50 oed, neu mae cyfran uchel o bobl hŷn yn cymryd rhan ynddynt. Un enghraifft yw'r prosiect Cysylltiadau Cymunedol, a helpodd 270 o bobl hŷn i drechu arwahanrwydd ac unigrwydd. Mae Cyngor Gwasanaethau Gwirfoddol Castell-nedd Port Talbot yn chwarae rôl allweddol hefyd yn y mentrau partneriaeth ehangach ac mae'n rhan o'r Bwrdd Gwasanaethau Lleol, gan gyfrannu i dros 50 o grwpiau partneriaeth strategol, gan gwmpasu meysydd fel cludiant a diogelwch cymunedol. Mae hefyd wedi cefnogi pobl i sefydlu grwpiau cymunedol i gynnal cyfleusterau cymunedol, yn enwedig lle bu'n rhaid i'r cyngor dynnu cefnogaeth ar gyfer llyfrgelloedd, canolfannau cymunedol neu lawntiau bowls yn ôl, neu ei lleihau. Bu hefyd yn flaenllaw wrth feithrin cefnogaeth y gymuned a'r trydydd sector yn rhaglen Bae'r Gorllewin. Bydd y sefydliad yn parhau i weithio gyda chymunedau a grwpiau a phartneriaid cymunedol i liniaru effaith diwygiadau lles a thoriadau cyllidebol eraill. Bydd y sefydliad yn bwydo gwybodaeth o'r gwaelod i fyny i arianwyr perthnasol er mwyn helpu i ddylanwadu ar raglenni ariannu, prosiectau a mentrau. Gan edrych ymlaen, bydd CGG Castell-nedd Port Talbot yn gweithio gyda phartneriaid i gyflwyno'r newidiadau angenrheidiol i ddiwallu anghenion y Ddeddf Gwasanaethau Cymdeithasol a Llesiant a Deddf Llesiant Cenedlaethau'r Dyfodol a ddisgwylir. Ceir tystiolaeth yn ei adroddiad blynyddol ar gyfer 2014/15 http://www.nptcvs.com/neath-port-talbot-cvs-celebrates-success-at-its-annual-general-meeting/ 
Sefydliadau'r trydydd sector – Mae llawer o sefydliadau gwirfoddol yn cynnig cefnogaeth i bobl yn y gymuned, gan gynnwys sesiynau cadw'n heini a TG a gynhelir gan Age Connects Castell-nedd Port Talbot a chlybiau cinio a drefnir gan Age Cymru Afan Nedd. Mae menter hefyd yn datblygu yn ardal Pontardawe, a gefnogir gan Gymdeithas Clefyd Alzheimers, i greu Cymuned sy'n Gyfeillgar i Ddementia. 
Cyhoeddodd Archwilydd Cyffredinol Cymru adroddiad o'r enw 'Cefnogi Annibyniaeth Pobl Hŷn: A yw cynghorau'n gwneud digon?' ym mis Hydref 2015, a adroddodd fod Castell-nedd Port Talbot yn un o ddau gyngor a ganmolwyd am allu darparu data da ar y gefnogaeth sydd ar gael ar draws pob sector. Mae gallu cael mynediad i wybodaeth leol o'r bath hon yn dangos yr ymrwymiad a'r cydweithrediad sydd eisoes ar waith gan yr holl randdeiliaid.  http://www.audit.wales/news/ welsh-public-sector-needs-shift-its-focus-maintain-independence-older-people  
Casgliad
Nod Strategaeth ar gyfer Pobl Hŷn Llywodraeth Cymru a'r rhaglen Heneiddio'n Dda yng Nghymru yw i bawb sydd dros 50 oed barhau i fod yn iach ac yn annibynnol yn eu cartrefi a'u cymunedau eu hunain am gyhyd â phosib. Mae'r bobl hŷn eu hunain wedi mynegi mai'r canlyniadau hyn sy'n bwysig iddynt wrth ymateb i dros 30 o ymgynghoriadau ar newidiadau i wasanaethau cymdeithasol a gwasanaethau gofal cymunedol ar draws Castell-nedd Port Talbot yn ystod y 3 blynedd diwethaf. Er gwaethaf heriau cyllidebol y blynyddoedd diwethaf, mae'n galonogol nodi bod y cyngor a'i sefydliadau partner wedi parhau i ganolbwyntio ar gyflawni'r canlyniadau hyn. Mae'r ymdrechion cydweithredol hyn yn amlwg ar wefan perfformiadau gwasanaethau awdurdodau lleol Cymdeithas Llywodraeth Leol Cymru ac Uned Ddata Cymru http://www.mylocalcouncil.info/, lle mae'r dangosyddion a ryddhawyd ym 
mis Medi 2015 o ran gofal cymdeithasol i oedolion yn nodi bod Castell-nedd Port Talbot wedi cyflwyno gwasanaethau da'n gyson.   Mae'r uchafbwyntiau'n cynnwys y canlynol: 
· Ffigurau ar gyfer pobl hŷn a gafodd help i fyw gartref oedd yr ail uchaf yng Nghymru. 

· Gostyngiad yn nifer y bobl sydd wedi gorfod aros yn hwy yn yr ysbyty ar gyfer gofal cymdeithasol dros y 3 blynedd diwethaf. 

· Cyflawni 100% yn y dangosyddion sy'n gysylltiedig ag oedolion diamddiffyn a oedd wedi'u hamddiffyn rhag niwed a gofalwyr oedolion y cynigiwyd eu hasesiadau eu hunain iddynt. 

· Yn gyfartal â chyfartaledd Cymru, neu'n well, ar gyfer yr holl ddangosyddion namyn un o ran gofal cymdeithasol i oedolion. 

· Tueddiadau cyffredinol sydd wedi gwella dros y 3 blynedd diwethaf. 

· Yn y chwartel uchaf ar gyfer rhai o'r dangosyddion. 
Mae Cyngor Bwrdeistref Sirol Castell-nedd Port Talbot yn parhau i weithio gyda phartneriaid ac ymgysylltu â phobl hŷn, er mwyn cynnig gofal cymdeithasol effeithlon a gwella lles, annibyniaeth a chefnogaeth gymunedol. 
Dengys y tabl canlynol sut mae'r Cynllun Corfforaethol, y Cynllun Integredig Sengl a rhaglen Bae'r Gorllewin yn mynd i'r afael â nodau'r Strategaeth ar gyfer Pobl Hŷn a'r rhaglen Heneiddio'n Dda yng Nghymru. 

Sut mae'r Cynllun Corfforaethol, y Cynllun Integredig Sengl a rhaglen Bae'r Gorllewin yn mynd i'r afael â nodau'r Strategaeth ar gyfer Pobl Hŷn a'r rhaglen Heneiddio'n Dda yng Nghymru. 

	Mae'r canlynol yn dri o'r amcanion sydd wedi effeithio'n uniongyrchol ar fywydau pobl hŷn. 
Amcan Gwella 3 – Mwyafu Dewis ac Annibyniaeth (Trawsnewid Gofal Cymdeithasol i Oedolion) 
'Mwyafu nifer yr oedolion sy'n gallu byw'n annibynnol gyda neu heb gefnogaeth yn y cartref o'u dewis o fewn eu cymuned' - Mae'n rhoi manylion am sut gwneir hyn gan yr awdurdod lleol ac ar y cyd ag eraill. 
Parhau i wella'r Gwasanaeth Porth felly gallwn fod yn siŵr bod pobl yn cael yr ymateb iawn pan fyddant yn cysylltu â'r  gwasanaethau cymdeithasol i oedolion gyntaf. 
· Moderneiddio arfer gwaith cymdeithasol i sicrhau ein bod yn bodloni safonau arfer o ran goruchwyliaeth, prydlondeb ac ansawdd ymateb, neu'n rhagori arnynt. 
· Parhau i roi'r cynllun gweithredu diogelu ar waith i wella arferion diogelu ymhellach. 
· Gwella gallu preswylwyr anabl i aros yn annibynnol yn eu cartrefi eu hunain drwy ddarparu Grantiau Cyfleusterau i'r Anabl er mwyn addasu tai i ddiwallu anghenion. 
· Adeiladu ar ein gwaith partneriaeth gyda Bwrdd Iechyd PABM, Gwasanaeth Gofalwyr Castell-nedd Port Talbot, cynrychiolwyr gofalwyr, sefydliadau trydydd sector ac eraill i wella'r gefnogaeth i ofalwyr yng Nghastell-nedd Port Talbot drwy ein Strategaeth Comisiynu. 
· Rhoi'r 'Llwybrau i Annibyniaeth' ar waith ar draws gofal cymunedol i sicrhau bod oedolion oed gweithio a chanddynt anghenion gofal a chefnogaeth yn cael eu hasesu a'u cefnogi mewn ffordd sy'n cynyddu eu hannibyniaeth i'r eithaf. 
· Cyflwyno cam nesaf Rhaglen Bae'r Gorllewin i integreiddio'r gwasanaethau iechyd a chymdeithasol hynny sy'n helpu pobl i gadw neu adennill eu sgiliau byw dyddiol. 
· Rhoi'r Polisi Pontio Amlasantiaeth a'r protocol ar waith i sicrhau bod yr holl bobl ifanc yn derbyn cyngor, gwybodaeth a chefnogaeth o safon i'w galluogi i gynllunio ar gyfer y dyfodol wrth iddynt symud i oedolaeth. 
· Sicrhau bod cam nesaf y cartrefi gofal preswyl yn cael ei gyflawni gan Grŵp Gwalia. 
Amcan Gwella 4 – Ffyniant i Bawb. Mae hyn yn cynnwys: 
· Gwella cysylltiadau cerddwyr a chludiant, ailddatblygu a gwelliannau arfaethedig i ardaloedd cyhoeddus. 
· Sicrhau bod pob hen dŷ cyngor o safon, ac annog landlordiaid eraill, datblygwyr a pherchnogion tai i wneud hynny. 
· Gweithio gydag eraill i adfywio ardaloedd penodol. 
· Gweithio gyda gweithredwyr cludiant cymunedol i wella ac integreiddio eu gwasanaethau er mwyn cefnogi cymunedau lleol. 
Amcan Gwella 6 – Gwell, Symlach, Rhatach. Mae hyn yn cyfeirio at y canlynol: 
· Parhau i gynnal adolygiadau effeithlonrwydd, a blaenoriaethu'r gwasanaethau sy'n denu'r nifer mwyaf o gwynion.
· Gwelliannau i drafodion ar-lein ac amserau ateb y ffôn, gan sicrhau bod gwasanaethau ar gael i bawb o hyd.  
· Rhoi argymhellion yr adolygiad o gyllid a ddarperir gan y cyngor i sefydliadau'r trydydd sector ar waith, gan eu hannog i weithio tuag at gyflawni cynaladwyedd ariannol a datblygu gallu ar draws y sector yn lleol. 
Anogir dinasyddion a rhanddeiliaid i barhau i ddweud eu dweud am yr hyn sy'n bwysig iddynt drwy gyfryngau amrywiol. 

	· Cymunedau sy'n Gyfeillgar i Oed
· Atal Cwympiadau
· Cymunedau sy'n Cefnogi Pobl â Dementia
· Cyfleoedd ar gyfer Dysgu a Chyflogaeth
· Unigrwydd ac Arwahanrwydd
· Cymunedau sy'n Gyfeillgar i Oed  
· Atal Cwympiadau
· Cymunedau sy'n Cefnogi Pobl â Dementia.
· Cyfleoedd ar gyfer Dysgu a Chyflogaeth
· Unigrwydd ac Arwahanrwydd 
· Cymunedau sy'n Gyfeillgar i Oed.
· Cyfleoedd ar gyfer Dysgu a Chyflogaeth
· Unigrwydd ac Arwahanrwydd
· Cymunedau sy'n Gyfeillgar i Oed  
· Cyfleoedd ar gyfer Dysgu a Chyflogaeth.


	Bwrdd Gwasanaethau Lleol CNPT
Cynllun Integredig Sengl
2013 – 2023
Mae'r dangosyddion perfformiad a'r adolygiad blynyddol diweddaraf ar gael yma 
http://www.npt.gov.uk/default.aspx?page=9884
	Mae'r cynllun hwn, a gefnogir gan y Bwrdd Gwasanaethau Lleol, yn datgan, "Mae gennym gryn dipyn i ymfalchïo ynddo ond os ydym am greu Castell-nedd Port Talbot gyda chyfle cyfartal i bawb fod yn iachach, yn hapusach, yn fwy diogel ac yn fwy ffyniannus ..."
Y weledigaeth yw creu Castell-nedd Port Talbot gyda chyfle cyfartal i bawb fod yn iachach, yn hapusach, yn fwy diogel ac yn fwy ffyniannus. Ymysg ystyriaethau eraill, bydd hyn yn golygu'r canlynol: 
· Mae pobl hŷn yn annibynnol ac yn mwynhau ansawdd bywyd da.
· Maent hefyd yn teimlo'n ddiogel ac maent yn ddiogel. 
· Mae ein cymunedau a'n hamgylchedd yn gynaliadwy. 
· Economi gref a ffyniannus sy'n arwain at lai o dlodi. 
· Mae pawb yn cyflawni eu potensial dysgu. 
Yn ogystal, mae blaenoriaethau trawsbynciol lle mae llawer o waith wedi'i wneud a'i gynllunio i gefnogi pob preswylydd. Mae'r blaenoriaethau perthnasol hyn yn cynnwys: 
· Gwrth-dlodi – gan gynnwys lliniaru effaith diwygiadau budd-daliadau lles, gan wneud yn fawr o gyllid Ewropeaidd, y mae cryn dipyn ohono wedi'i fuddsoddi mewn prosiectau sy'n cefnogi pobl hŷn. 
· Anghydraddoldebau iechyd – adeiladu ar yr hyn sydd wedi'i gyflawni, yn enwedig integreiddio gwasanaethau iechyd lleol a gofal cymdeithasol, ynghyd ag annog pobl i gymryd mwy o gyfrifoldeb am eu hiechyd eu hunain. Mae'r blaenoriaethau hyn wedi'u cynnwys yn rhaglen Bae'r Gorllewin isod. 
· Cludiant – nodi'r problemau sy'n peri pryder mawr yn lleol ac archwilio sut y gellid mynd i'r afael â'r rhain trwy ddulliau lleol, rhanbarthol a chenedlaethol. 

	Ceisio cefnogi pobl hŷn yn y gymuned i wneud y canlynol: 
· Byw bywydau iach ac annibynnol yn eu cartrefi eu hunain
· Cael eu clywed gan bobl sy'n gyfrifol am wasanaethau, gan weithio gyda hwy i ddeall sut gallant fyw'r bywydau yr hoffent  
· Parhau i fod mor annibynnol â phosib drwy gael yr wybodaeth, y cyngor a'r cymorth cywir 
· Derbyn gwasanaethau yn eu cartrefi eu hunain pan fo angen
· Bod eu problemau iechyd a gofal cymdeithasol yn cael eu datrys yn gyflym a'u hystyried yn eu cyfanrwydd yn hytrach na'n unigol 

